
Kummissjoni Permanenti kontra I-Korruzzjoni

F’'din il-kawza l-attur gieghed jitlob illi I-gorti tghid illi ma
jiswewx zewq@ rapporti maghmula mill-Kummissjoni
Permanenti kontra I-Korruzzjoni.

|¢-¢itazzjoni tghid illi fis-17 ta’ Gunju 1996 u fil-21 ta’
Gunju 1996 saru zewg rapporti fil-kaz numru 87 quddiem
il-kummissjoni konvenuta. Meta thejjew u kienu adottati
dawn ir-rapporti, izda, il-kummissjoni ma kinitx kostitwita,
u ma Itagghetx regolarment kif trid il-ligi, b’mod illi r-
rapporti ma kinux adottati wara deliberazzjoni tal-
kummissjoni izda biss mill-membri individwali taghha.
Ghalhekk ir-rapporti, ghad illi nhargu bhala atti tal-
kummissjoni, ma jiswewx u ma humiex atti tal-
kummissjoni, ghax saru irregolarment u bla ma thares dak
li trid il-ligi.

L-attur sofra hsara fir-reputazzjoni tieghu minhabba fid-
decizjonijiet migjuba fir-rapporti, u ghalhekk ghandu
interess i tinghata sentenza tal-qorti li tghid illi dawk ir-
rapporti ma humiex regolari.

Ghal din ir-raguni l-attur fetah din il-kawza u qieghed jitlob
illi I-qorti tghid illi ma jiswewx ir-rapporti tas-17 ta’ Gunju
1996 u tal-21 ta’ Gunju 1996 fil-kaz numru 87 quddiem il-
kummissjoni konvenuta. Qieghed jitlob ukoll l-ispejjez
gudizzjarji, fosthom dawk ta’ ittra uffi¢jali tat-3 ta’
Dicembru 1996.

ll-kummissjoni konvenuta ressqet dawn |-eééezzjonijiet*:
1. fil-kkaz numru 87 quddiem il-kummissjoni konvenuta
l-attur kien biss xhud u ghalhekk ma ghandu ebda
interess guridiku fit-talbiet maghmula fi¢-¢itazzjoni;

2. [-art. 3(8) ta’ I-Att XXII ta’ 1-1988 gKap. 326h, li bih
twaqqgfet il-kummissjoni, ighid illi fl-ezercizzju tal-
funzjonijiet taghha I-kummissjoni ma ghandhiex tkun
soggetta ghad-direzzjoni jew kontroll ta’ xi persuna jew
awtorita ohra, u ghalhekk din I-azzjoni tallum ma setghetx
ISsir;

3. [-art. 9(2) ta’ I-Att XXII ta’ 1-1988 ighid illi I-pro¢edura
li timxi biha I-kummissjoni fl-investigazzjonijiet taghha
ghandha tkun dik li lilha tidhrilha xierqa fi¢-cirkostanzi tal-
kaz, u ghalhekk “ma jaghmilx sens” li jinghad illi r-rapporti
saru minghajr ma tharset il-pro¢edura;

4., [-art 15 ta’ I-Att XXII ta’ [-1988 izomm lill-membri tal-
kummissjoni u lill-ufficjali u lill-impjegati taghha milli jikxfu
dak li jsiru jafu bih waqt jew ghall-ghanijiet ta’ xi
investigazzjoni, u ma jistghux jissejhu biex jixhdu fxi
proceduri; anzi, tista’ tinghatalhom piena taht l-art. 133
tal-Kodici Kriminali jekk jikxfu xi taghrif bhal dak; u

5. bhala fatt ma hux minnu dak li nghad li gara waqt I-
investigazzjoni tal-kaz numru 87, billi dik I-investigazzjoni
tmexxiet bl-akbar serjeta u Justizzja, u I-fatt li sar rapport
minoritarju mhux biss juri li [-membri mxew b’liberta u
skond il-kuxjenza taghhom, izda wkoll din hija I-pro¢edura
normali li fugha jimxu korpi kolleggjali meta ma jkunx
hemm unanimita bejn il-membri taghhom.

B’rikors ta’ I-14 ta’ Mejju 19997 il-kummissjoni konvenuta
talbet Ii tithalla tressaq ec¢ezzjoni ulterjuri, u b’'dikriet tat-3

! Fol. 146.

ta’ Marzu 2000° il-qorti laqghet it-talba. ll-konvenuta
ghalhekk b'nota ta’ I-14 ta’ Marzu 2000* ressget
eccezzjoni ta’ nullita tal-proc¢eduri taht l-art. 18 ta’ |-Att
XXII ta’ 1-1988 gKap. 326h, izda din |-e¢¢ezzjoni kienet
mi¢huda b’sentenza tat-22 ta’ Frar 2002°.

[I-fatti li wasslu ghal din il-kawza graw hekk:

L-Avukat Wenzu Mintoff b’ittra tat-18 ta’ Mejju 1992 talab
illi I-Kummissjoni Permanenti kontra |-Korruzzjoni g"il-
kummissjoni’h tistharre§ dwar rapport ta’ I|-Awditur
Generali fejn dan jittratta dwar diskrepanzi ta’ flus u
nuqqasijiet onhra fit-tmexxija ta’ I-Auxiliary Workers and
Training Scheme. Wara li nstemghu numru ta’ xhieda,
thejja abboz ta’ rapport mic-chairman, [-Avukat Albert
Camilleri, u I-membri tal-kummissjoni kellhom jiltagghu
biex jiddiskutuh. Din il-laggha kellha ssir fit-3 ta’ Gunju
1996.

Gara illi wiehed mill-membri tal-kummissjoni, [-Avukat
Tonio Azzopardi, ma setax jattendi dakinhar ghax kien
sejjer isiefer u gharraf lis-segretarju dwar dan. Dr
Azzopardi wkoll ma kienx jagbel ma’ whud mill-
osservazzjonijiet li kienu jidhru fl-abbozz u ried illi |-
kummissjoni tkompli tiddiskuti dwarhom.

|¢-chairman tal-kummissjoni ma fehemx illi Dr Azzopardi
ma kienx jagbel ghal kollox mar-rapport imhejji minnu, u
fehem, minflok, illi Dr Azzopardi kien jagbel mal-
konkluzjonijiet u xtaq biss jaghmel xi kummenti dwarhom.
Ghalhekk qabbad lis-segretarju jghid lil Dr Azzopardi
jaghmel il-kummenti bil-miktub gabel ma jsiefer sabiex hu
u t-tielet membru tal-kummissjoni, I-Avukat Carmelo
Testa, igisuhom fil-laggha tat-3 ta’ Gunju 1996.

Gara li s-segretarju ma sabx lil Dr Azzopardi biex jaghtih I-
istruzzjonijiet ta¢-chairman, u I-kummenti bil-miktub ma
sarux. Meta saret il-laqgha tat-3 ta’ Gunju 1996 bejn i¢-
chairman u Dr Testa, dawn, billi kienu jahsbu illi Dr
Azzopardi kien jagbel ma’ I-abbozz u ma kellhomx il-
kummenti tieghu bil-miktub, approvaw I-abbozz.

2 Foll. 163 et seq.
3 Foll. 172 et seq.
‘ Fol. 174.

> Foll. 194 et seqq.

Meta mbaghad Dr Azzopardi gie lura Malta, ma riedx
jiffirma  r-rapport. [I-kummissjoni regghet iltaqghet
darbtejn ohra izda ma kienx hemm qbil. Dwar x'gara
tassew fdawk iz-zew§ laqghat ukoll ma hemmx gbil. Dr
Camilleri gal hekk:

gDr Azzopardih ... ... ... told gthe secretary of the
commissionh that he could not sign the report as
approved.

On being informed of this by the secretary | fixed a sitting
for June 10, when Dr Azzopardi’s submissions were
discussed. As there was no agreement another sitting
was held on June 12 to continue discussing the points
raised by Dr Azzopardi. As a consensus could not be
reached in spite of dedicating two whole sittings to the
matter | told Dr Azzopardi that he had one of two options:
either to accept the view of the majority and sign the
report or to prepare a minority report. The Commission
decided that the approved report should not be sent to the
minister before June 14 to allow Dr Azzopardi time to
decide what he intended to do.

Dr Azzopardi opted for preparing a minority report. ... ...

Dr Azzopardi min-naha I-ohra qal hekk:

Dr Camilleri was resolute not to reconsider Case 87
following my return to Malta and would only allow debate
on the ‘approved’ report. Strictly speaking, on June 10
the merits of the case were not discussed at all. The
discussion was limited to what had actually taken place
within the Commission. On June 12 | discussed with Dr
Camilleri and Dr Testa the merits of Case 87, to no avail;
the draft report had already been approved on June 3.
Ir-rapport kien iffirmat biss mi¢-chairman u minn Dr Testa,
u fis-17 ta’ Gunju 1996 is-segretarju tal-kummissjoni
baghat dan ir-rapport lill-ministru b’nota illi Dr Azzopardi
ma kienx jagbel ma’ partijiet minnu u kellu jhejji rapport
minoritarju. Ir-rapport minoritarju ntbaghat lill-ministru fis-
17 ta’ Gunju 1996.

Fir-rapport iffirmat mi¢-chairman u minn Dr Testa hemm xi

kummenti dwar [-attur illi I-attur jidhirlu li ma humiex
korretti u jaghmlulu hsara lill-fama tieghu. Ghalhekk fetah
il-kawza tallum biex jitlob illi I-qorti tghid illi r-rapport ma

jiswiex ghax ma kienx adottat wara deliberazzjoni mill-

kummissjoni. ll-kummissjoni izda tghid illi [-attur kien biss
xhud u ghalhekk ma ghandux I-interess guridiku mehtieg
biex ikun jista’ jaghmel it-talbiet li ghamel.

Tassew illi [-attur issejah bhala xhud quddiem il-
kummissjoni, izda ir-rapport iffirmat mi¢-chairman u minn
Dr Testa effettivament jibdel il-figura ta’ I-attur minn dik
formali ta’ xhud ghal dik effettiva ta’ wiehed investigat, tant
illi hemm osservazzjonijiet bhal dik illi tghid illi ma kienx
gieghed jaghmel id-dover tieghu sewwa, illi |-imgieba
tieghu kienet irresponsabbli, illi ma kienx tajjeb ghax-
xoghol li dahal ghalih, u illi holog “montatura intiza biex
tagla’ l-inkwiet”®.

Dawn |-osservazzjonijiet fir-rapport huma effettivament
gudizzji li ma jaghmlux gieh lill-attur u jaghtuh interess li
jfittex li jhares ismu u |-fama tieghu.

[I-kwistjoni fil-kawza tallum, izda, ma hijiex jekk I-attur
ghandux interess li jhares ismu, izda jekk ghandux
interess li jillegittimah biex jipproponi I-azzjoni tallum.

Jekk tassew ir-rapport huwa rapport tal-kummissjoni, |-
attur ma kienx ikollu rimedju, ghax I-art. 18 ta’ I-Att dwar il-
Kummissjoni Permanenti kontra I-Korruzzjoni §Kap. 326h
jghid li ma ghandha tittiehed ebda azzjoni legali dwar I-
ghemil jew il-pubblikazzjoni ta’ rapport tal-kummissjoni;
dan izda huwa privilegg li jhares biss rapporti li huma
tassew rapporti tal-kummissjoni, u mhux rapporti ohra.
Ghalhekk, biex ma jinzammx milli jfittex rimedju, I-attur
ghandu interess illi juri li r-rapport ma hux tassew rapport
tal-kummissjoni.

Billi ghalhekk hija tal-fehma illi I-attur ghandu I-interess i
jillegittimah biex jipproponi din l-azzjoni, il-qorti tichad I-
eccezzjoni ta’ nuqqas ta’ interess.

It-tieni e¢cezzjoni tghid illi l-art. 3(8) tal-Kap. 326 ighid illi
fl-ezerCizzju tal-funzjonijiet taghha I-kummissjoni ma
ghandhiex tkun soggetta ghad-direzzjoni jew kontroll ta’ xi
persuna jew awtorita ohra, u ghalhekk din I-azzjoni tallum
ma setghetx issir.

Din l-azzjoni izda ma hix mahsuba biex il-qorti tidderiegi
jew tikkontrolla lill-kummissjoni fil-qadi tad-dmirijiet u s-
setghat taghha; hija mahsuba biex il-qorti tghid jekk

6 Foll. 95 et seq.

rapport li jidher li huwa tal-kummissjoni huwiex tassew
rapport tal-kummissjoni.

Ir-raba’ eccezzjoni tghid illi I-membri tal-kummissjoni
ghandhom privilegg li ma jkunux imgieghla jixhdu dwar
dak li jsiru jafu bih waqt jew ghall-ghanijiet ta’ xi
investigazzjoni.

[l-premessi tal-kawza tallum, izda, huma mibnija fuq
informazzjoni moghtija pubblikament minn Dr Camilleri u
minn Dr Azzopardi billi kitbu fil-gazzetti. Jekk ghamlux
tajjeb jew ghamlux hazin li kitbu fil-gazzetti ma hux meritu
tal-kawza tallum, izda, ladarba I-informazzjoni saret
pubblika, l|-attur seta’ jingeda biha. Dr Camilleri u Dr
Azzopardi ma ziedu xejn ma’ dak li qalu fil-gazzetti meta
xehdu quddiem il-gorti.

ll-hames eccezzjoni hija dwar l-apprezzament tal-fatti, u
tghid illi ma hux minnu li kien hemm irregolaritajiet
procedurali.

Biex korp kolleggjali jiehu decizjoni valida ma hux mehtieg
li d-decizjoni jkunu jagblu maghha I-membri kollha. Fil-
fatt, I-attur stess ma hux gieghed ighid illi d-decizjoni ma
tiswiex minhabba nuggas ta’ unanimita.

[I-Kummissjoni Permanenti kontra |-Korruzzjoni, izda,
skond il-ligi li waqqfitha, hija maghmula minn tliet membri
maghquda fkummissjoni, u mhux minn tliet individwi li
jahdmu ghal rashom u mbaghad ighoddu I|-konkluzjonijiet
biex jaraw hemmx maggoranza numerika. Ukoll fejn ma
jagblux, il-membri jaslu ghal konkluzjoni wara li jkunu
iddeliberaw flimkien u giesu l-opinjoni ta’ xulxin. Ma
jistghux zewd membri, ghax huma maggoranza, jimxu
bhallikieku t-tielet membru ma jezistix jew bhallikieku I-
opinjoni tieghu, ghax numerikament ma taghmilx
differenza, hija irrelevanti.

|zda fil-kaz tallum hekk jidher |i gara. Id-decizjoni
effettivament ittiehdet fit-3 ta’ Gunju 1996, meta |-fehma
ta’ Dr Azzopardi ma kinitx maghrufa u ghalhekk ma tqisitx.
Jista’ jkun illi, li kieku Dr Azzopardi attenda ghal dik il-
laggha, u fisser il-fehma tieghu liz-zewz membri I-ohra,
xorta ma kienx jikkonvin¢ihom u r-rapport kien jibga’ I-
istess. Dan ma fjfissirx izda illi z-zewg membri |-ohra
setghu jasumu minn gabel li ma kinux sejrin jibdlu I-fehma
taghhom u ghalhekk ma kellhomx ghalfejn jisimghu dak i
kellu xi jghid il-membru I-iehor.

ll-gorti hija wkoll tal-fehma illi lanqas ghandha ghalfejn
tidhol fil-kwistjoni jekk, fil-lagghat li saru wara Ili Dr
Camilleri u Dr Testa kienu effettivament adottaw ir-
rapport, regghetx saret diskussjoni dwar il-meritu, kif ighid
Dr Camilleri, jew le, kif ighid Dr Azzopardi. Li hu relevanti
hu li zewd membri kienu ga waslu ghal decizjoni bla ma
semghu x’kellu xi jghid il-membru I-iehor u illi, kif sewwa
gal l-attur, dak li deher li kienet decizjoni tal-kummissjoni

kienet fil-fatt id-decizjoni ta’ zewd membri |i ma
jikkomponux il-kummissjoni.
[I-ligi ma tridx illi I-kummissjoni timxi jekk mhux bil-

partecipazzjoni tal-membri kollha. Dwar x'ghandu jigri
meta membru ma jkunx jista’ jattendi, |-art. 3(6) tal-Kap.
326 ighid hekk:

3. (6) Jekk il-kariga ta® membru tal-Kummissjoni tkun

vakanti jew jekk xi membru ghal xi raguni ma jkunx jista’
jaqdi I-funzjonijiet tal-kariga tieghu, il-President ta’ Malta |i
jagixxi skond il-parir tal-Prim Ministru, moghti wara li jkun
ikkonsulta |-Kap ta’ I-Oppozizzjoni, ghandu jahtar persuna
li tkun kwalifikata biex tkun mahtura bhala membru biex
tkun membru temporanju tal-Kummissjoni, u kull persuna
hekk mahtura ghandha, bla hsara ghad-disposizzjonijiet
tas-subartikoli (4) u (5), tispic¢a milli tkun membru bhal
dak malli persuna tkun giet mahtura biex timla I-vakanza
jew, skond il-kaz, malli I-membru li ma setax jaqdi I-
funzjonijiet tal-kariga tieghu jirrezumi dawk il-funzjonijiet.
Fil-kaz tallum Dr Azzopardi ma setax jaqdi |-funzjonijiet
tal-kariga tieghu bhala membru tal-kummissjoni meta kien
imsiefer.  Kif jidher mis-sub-artikolu migjub fuq, il-
kummissjoni ma setghetx timxi minkejja dan in-nuqqas;
kellu jew jinhatar membru temporanju jew inkella ma ssir
ebda laqgha sakemm Dr Azzopardi jigi lura.
Ghal dawn ir-ragunijiet il-qorti hija tal-fehma illi r-rapport
iffirmat minn Dr Albert Camilleri u minn Dr Carmelo Testa
ma jistax jitqies bhala rapport tal-kummissjoni konvenuta.
Ir-rapport imsejjah “minoritarju” ukoll ma jistax jitgies
rapport tal-kummissjoni ghax ma ghandux l-appogg tal-
maggoranza tal-membri, u, ladarba, ghar-ragunijiet
moghtija fdin is-sentenza, ma hemmx rapport
‘maggoritarju”, langas ma hemm lok ghal rapport
minoritarju.

ll-qorti ghalhekk, wara Ii tichad I-e¢¢ezzjonijiet tal-
kummissjoni konvenuta, taqta’ I-kawza billi tilga’ t-talba ta’
l-attur u tghid illi r-rapporti tas-17 u tal-21 ta’ Gunju 1996
ma jiswewx bhala rapporti tal-kummisjoni konvenuta.
L-ispejjez ta’ din il-kawza ghandha thallashom il-
kummissjoni konvenuta.

< Sentenza Finali >

